ИНФОРМАЦИЈА
за усогласување на пензиите и за достигнатото ниво на 
пензиските примања во 2009 година
 Усогласувањето на пензиите од 1 јануари 2009 година се изврши согласно членот 37 од измените на Законот за пензиското и инвалидското осигурување, и тоа: за 50% од движењето на просечно нето исплатената плата на сите вработени во Републиката и 50% од движењето на индексот на трошоците на живот. Пензиите се усогласуваат од 1 јануари и 1 јули според процентот кој се добива како збир на движењето на индексот на трошоците на животот во предходното полугодие и процентот на движењето на просечно исплатената нето плата на сите вработени во Република Македонија во предходното полугодие во однос на полугодието кое му претходи. 
Согласно важечките прописи, а според објавените статистички податоци од страна на Државниот завод за статистика за движењето на платите на вработените во  Републиката и Објавата за движење на трошоците на живот во Република Македонија,  од 1 јануаи 2009 година пензиите се усогласени за 3,5%.
Усогласување на пензиите за периодот од 1 јули 2009 година до 31 декември 2009 година се изврши согласно Законот за изменување и дополнување на Законот за пензиското и инвалидското осигурување (“Службен весник на РМ” бр 81/09) и тоа: според порастот на индексот на трошоците на животот во висина од 50% и порастот на просечно исплатената плата на сите вработени во Република Македонија во висина од 20%.
Со исплатата на пензиите за август во септември 2009 година се изврши аконтативно усогласување на пензиите за 1,8% со важност од 1 јули 2009 година. Аконтативни усогласување на пензиите се изврши бидејќи податоците за порастот на платите на сите  вработени во Република Македонија  од страна на Државниот  завод за статистика не беа објавени до 19 август 2009 година - последен ден пред да се започне обработката на исплатата на пензиите, а со цел корисниците на пензија да не чекаат уште еден месец за усогласување на пензиите.
Според добиените статистички податоци од Државниот завод за статистика порастот на  просечно исплатена бруто плата по вработен во Република Македонија за првото полугодие 2009 година (29.836 денари), во однос на просечно исплатената бруто плата во  второто полугодие од 2008 година (27.095 денари) изнесува 10,1%, а  20% од тој пораст изнесува 2,02%.
Според овие податоци конечното усогласување на пензиите изнеува 2,02% и разликата пмеѓу извршеното усогласување и конечното усогласување ќе биде вградено со исплатата на пензиите за септември во октомври 2009 година.
Усогласувањето на пензиите во периодот од 2001 до 2008 година прикажано е во следниот преглед:
	Година
	Извршено усогласување на пензиите на 1 јануари
	Извршено усогласување на пензиите на 1 јули
	Вкупно усогласување

	2001
	1,79%
	-
	1,79%

	2002
	0,63%
	5,90%
	6,56%

	2003
	2,97%
	2,68%
	5,72%

	2004
	0,80%
	0,41%
	1,21%

	2005
	-
	0,40%
	0,40%

	2006
	0,48%
	2,18%
	2,67%

	2007
	0,64%
	1,04%
	1,69%

	2008*
	13,00%
	7,66%
	21,66%

	2009
	3,5%
	2,02%*
	5,59%


· Редовното и доплонителното усогласување на пензиите.
· Аконтативно усогласување 1,8%
Процентот на вкупното зголемување на пензиите споредено со процентот на порастот на платите на вработените и трошоците на животот се дава во следниот преглед:
	Година
	Усогласување на пензиите
	Зголемување на платите
	Зголемување на трошоци на живот

	2001
	1,79
	3,52
	5,5

	2002
	6,57
	6,89
	1,8

	2003
	5,73
	4,83
	1,2

	2004
	1,21
	3,97
	-0,4

	2005
	0,40
	2,47
	0,5

	2006
	2,67
	7,3
	3,2

	2007
	1,69
	4,49
	1,8

	2008
	21,66
	10,36
	8,3

	2009 (1-6/09/
1-6/2008)
	5,59
	9,3*
	0,1


*Пресметано според оценки на Фондот (без влијание на храна и превоз и намалување на стапките бруто/нето)
Во периодот од 2001 до 2009 година пензиите најмногу се зголемија во 2008 година, поради дополнителното усогласување на пензиите со Одлука на Влада на Република Македонија што  придонесе да се зголеми реалната вредност на пензиите и да се подобри материјалната и социјалната сигурност на корисниците на пензија.
Со вкупното усогласување на пензиите во 2009 година, (3,5% од 1 јануари и 1,8%од 1 јули)  просечната пензија исплатена за јули и  август 2009 година изнесува 10.042 денари и истата во однос на просечната плата на сите вработени во Републиката ( 20.070 денари објавена за јуни 2009 година) учествува со 50%, додека просечната старосна пензија изнесува 11.333 денари и истата во просечната плата учествува со 56%. Притоа треба да се напомене дека просечната плата во 2009 година номинално е зголемена со вградување на храната и превозот и со начинот на пресметување на платите од бруто кон нето кој ефект според пресметките на Фондот изнесуваат околу 13%. Ако се изземе ова влијание просечната пензија во просечната плата учествува со 57,5%.
            Просечните пензии по видови, изнесуваат, и тоа:
	Вид на пензија 
	Декември 2008 година
	Јуни 2009 година
	Август 2009 година
	Индекс
4/2
	Индекс
4/3

	Старосна пензија
	10.762
	11.114
	11.333
	5,3%
	1,9%

	Инвалидска пензија
	8.560
	8.888
	9.049
	5,7%
	1,8%

	Семејна пензија
	7.739
	7.995
	8.129
	5,0%
	1,7%

	Вкупна просечна пензија
	9.541
	9.875
	10.042
	5,3%
	1,8%

Бројот на корисниците на пензија, заклучно со 31 август 2009 година, изнесува 273.146 корисици  и   во споредба со август 2008 година  е зголемен за само 116 нови корисници на пензија. 
	Корисници на пензија
	Семејни пензии
	Инвалидски пензии
	Старосни пензии
	Вкупно

	Август 2009
	75.724
	48.129
	149.293
	273.146

	Август 2008
	74.844
	48.759
	149.427
	273.030

	Разлика
	880
	- 630
	- 134
	116


Пораст на бројот на корисници на пензија се забележува само кај корисниците на семејна пензија од 880 корисници, додека  кај корисниците на инвалидски  пензија бројот е намален за 630 корисници,  а кај корисниците на старосна  пензија за  134 корисници. 
Бројот на корисници на пензија почнувајќи од 2008 година не забележува пораст, а од почетокот на 2009 година беше забележано и благо намалување, како резултат на помал број на поднесени барања за остварување право на пензија во овие години во однос на претходните години.
Бројот на крисници на пензија по видови на пензија во 2008 и 2009 година е прикажан во следниот графикон:

Структурата на корисници на пензија по видови на пензија е следна:
[image: image3.emf]Invalidska 

penzija

17,9%

Semejna 

penzija

27,1%

Starosna 

penzija

55,0%


 Од вкупниот број корисници, 149.293 или 55,0% се корисници на старосна пензија, 48.759 или 17,9% корисници на инвалидска пензија и  75.724 или 27,1% се корисници  на семејна пензија. 
Структурата на корисниците на пензија  по групи на износи на пензија е следна:
	Група на износи
	Корисници
	Структура
	Кумулатив корисници
	Кумулатив структура

	
	
	
	
	

	до 6.990,50 
	59.076
	21,6
	59.076
	21,6

	6.990,51-10.000,00
	107.341
	39,3
	166.417
	60,9

	10.000,01-15.000,00
	73.283
	26,8
	239.700
	87,8

	над 15.000,01
	33.446
	12,3
	273.146
	100,00


Од 273.146 корисници на пензија, 59.076 корисници или 21,6%  примаат пензија  до 6.990,50 денари; 107.341 корисници или 39,3% примаат пензија од 6.990,50 до 10.000,00 денари; 73.283 корисници или 26,8% примаат пензија од 10.000,01 до 15.000,00 денари, а само 33.446 корисници или 12,3% од вкупниот број на корисници примаат пензија над 15.000,01 денари. 
Бројот на корисници на пензија кои примаат најнизок износ на пензија изнесува 79.823 корисници или 29,2% од вкупниот број на корисници на пензија и тоа:      
- 10.887 корисници на пензија од И група на најнизок износ на пензија;
- 17.001 корисници на пензија од ИИ група на најнизок износ на пензија,  и
- 51.935 корисници на пензија од ИИИ група на најнизок износ на пензија.
Најголем број на корисници на најнизок износ на пензија или 581.935 корисници примаат најнизок износ од трета група, што укажува дека најниски пензии остваруваат оние осигуреници кои имаат најмал пензиски стаж.
Покрај овие корисници уште 36.576 корисници на пензија примаат пензија со износ на пензија меѓу групите, што значи дека вкупниот број на корисници на пензија со висина на пензија до највисокиот износ на пензија од И група изнесува 116.411 корисници или 42,6% од вкупниот број на корисници.
Значајно е да се одбележи дека пензиите на  корисниците на пензија со понизок износ на пензија во 2008 година се зголемија со повисок процент во однос на другите пензии, што придонесе за поголема заштита на ова категорија корисници на пензија. 
Според податоците изнесени во информацијата произлегува дека Фондот ги исполнил  обврските спрема корисниците на пензија по основ на усогласување на пензиите, согласно законската регулатива.
Во 2009 година исплатата на пензиите се вршеше во првата недела од месецот  за претходниот месец со што е скратен рокот на исплатата на пензиите за околу 10-12 дена во однос на првата половина од 2008 година на општо задоволство на сите корисници на пензија.
Скопје: септември  2009 година

